KOMENTE DHE REKOMANDIME 

MBI RAPORTIN E MONITORIMIT PËR 4-MUJORIN E PARË 2025, PËR MINISTRINË E EKONOMISË, KULTURËS DHE INOVACIONIT 

I. Vlerësim i përgjithshëm i qëllimeve dhe objektivave të politikës si dhe performanca e  produkteve kryesore
Ministria e Ekonomisë, Kulturës dhe Inovacionit, në përputhje me drejtimet kryesore të politikës së përgjithshme shtetërore dhe me programin e Këshillit të Ministrave, përgatit dhe zbaton politikat e qeverisë në sferën makro-dhe mikroekonomike, të tregtisë dhe të sipërmarrjes; miradministron burimet; harton dhe zbaton politika të integruara ekonomike në sektorët parësorë të ekonomisë, konvergimit ekonomiko- social të rajoneve të vendit, përmirësimit të klimës e të shërbimeve për biznesin e qytetarin; garanton të drejtën për arsim dhe formim profesional, punësim të sigurt e të denjë; harton dhe zbaton politikat e qeverisë në fushën e zhvillimit dhe promovimit të kulturës, trashëgimisë kulturore materiale dhe shpirtërore, të rritjes së dialogut kulturor, integrimit kulturor në familjen evropiane e botërore; synon dhe mundëson stimulimin e aktiviteteve inovative, të cilat do të rrisin produktivitetin   ekonomik dhe institucional përmes zhvillimit të teknologjisë dhe bashkëpunimit efikas; 
Ministria e Ekonomisë, Kulturës dhe Inovacionit për vitin 2025, administron dhe menaxhon fondet publike sipas njëmbëdhejtëdhjetë programeve të miratuara, e konkretisht:

1. Programi “Planifikim Menaxhim Administrim”

2. Programi “Trashëgimia Kulturore dhe Muzetë”
3. Programi “Arti dhe Kultura” 
4. Programi “Mbështetje për Inovacion dhe Teknologji”

5. Programi “Mbështetje për Zhvillim Ekonomik”
6. Programi “Mbështetje per Mbikq. e Tregut, Infrast. e Ciles. dhe Pron. Industr.

7. Programi “Sigurimi Shoqëror”
8. Program”Tregu i Punës”
9. Programi”Inspektimi në Punë”
10.Programi “Arsimi i  Mesëm (profesional)”
11. Programi “Strehimi”
Performanca e produkteve sipas programeve:

· Programi “Planifikim Menaxhim Administrim”.
Qëllimi dhe Objektivi i këtij programi: Përmirësimi i strukturës funksionale për një menaxhim sa më efektiv të burimeve njerëzore, krijimi i një stafi permanent dhe sa më të qëndrueshëm, si dhe aplikimi i proceseve transparente të konkurrimit në përputhje me parimet e barazisë gjinore, motivimi për ngritjen në detyrë sipas rezultateve të punës, rritja e luftës kundër korrupsionit si- një element shumë i rëndësishëm për ecjen përpara në përputhje me standardet e BE-së. Zhvillimi  i politikave në sektorin e ekonomisë, kulturës dhe inovacionit në përputhje me standardet evropiane.

Fondet buxhetore në këtë program në shpenzimet korrente gjatë  4M I 2025 kanë patur performancën si më poshtë: 

· Janë hartuar rreth 30 akte ligjore dhe nënligjore të miratuara sipas fushës së përgjegjësisë së MEKI-it, me kosto faktike prej 152.4 milionë LEK.
· 28 trajnime të realizuara në produktin“Staf i trajnuar”,  sipas fushës së përgjegjësisë, me kosto faktike 51.5 milionë LEK.
· Programi “Trashëgimia Kulturore”
Në programin “Trashëgimia Kulturore dhe muzetë” është realizuar promovimi, ruajtja, konservimi, restaurimi i objekteve dhe fondeve muzeore si dhe edukimi përmes trashëgimisë dhe aktiviteteve në funksion të saj. Për 4M I 2025, për këtë program janë realizuar fondet në shpenzime korrente në masën 202 milionë LEK ose 24% e planit vjetor të rishikuar dhe atij fillestar.

Kështu, gjatë 4M I 2025 janë realizuar produktet:

· Me një kosto rreth 108.2 milionë LEK, janë kryer punime mirëmbajtje dhe restaurime në 757 objekte, si edhe ndërhyrje restauruese, konsoliduese, pastrime nga vegjetacioni apo mirëmbajtje, nga 2 448 objekte të planifikuara, ose në 30% të sasisë së planifikuar

· Janë mirembajtur  muze të vizitueshëm nga publiku me kosto faktike 67.3 milionë LEK.

· Eshtë realizuar produkti “Trashëgimia materiale e jo materiale e inventarizuar” me një numer prej 216 kartelash, me kosto faktike  4.7 milionë LEK.

· Janë zhvilluar 140 aktivitete edukuese/promovuese mbi trashëgiminë kulturore, nga 270 të planifikura, ose 52% e sasisë së planifikuar me kosto faktike  21.5 milionë LEK.

· Programi “Arti dhe Kultura”
Programi “Arti dhe Kultura ka për qëllim, edukimin, zhvillimin dhe promovimin e skenes artistike dhe vlerave kulturore kombëtare dhe ka si objektiv “Rritjen e interesit të publikut ndaj programeve kulturore përmes përmirësimit të shërbimeve në infrastrukturë si dhe rritjen e cilësisë artistike”. Për 4M I 2025, për këtë program janë realizuar fondet në shpenzime korrente në masën 403.5 milionë LEK ose 27% e planit vjetor të rishikuar dhe 26% e planit fillestar. Realizimi i këtij objektivi gjatë 4M I 2025 është realizuar nëpërmjet produkteve, performanca e të cilave paraqitet si më poshtë:

· 71 premiera dhe shfaqje artistike të zhanrit skenik operistik, koreografik dhe folklorik kombëtar, ose 33% e sasisë së planifikuar, me kosto faktike 186 mln LEK.

· 59 Premiera dhe shfaqie artistike të zhanrit teatror klasik dhe bashkëkohor, ose 33% e sasisë së planifikuar, me kosto faktike  43.8 mln LEK; 

· 38 aktivitete për qytetarët përdorues e frekuentues të koleksioneve bibliotekare, ose 32% e sasisë së planifikuar, me kosto faktike 45.5 mln LEK.

· 5 projekte dhe programe në mbështetje të skenës së pavarur, ose 4.4% e sasisë së planifkuar,  me kosto faktike 48 mln LEK.

· 46 veprimtari artistike ne zhanrin e cirkut dhe eksperimentimin e formave te reja te shprehjes skenike bashkekohore , ose 35.4% e sasisë së planifkuar, me kosto faktike 19.7 milionë LEK.

· 82 veprimtari edukuese të teatrit me dhe për fëmijë, ose 41% e sasisë së planifkuar, me kosto faktike  17.7 milionë LEK. 

· 147 premiera dhe shfaqje artistike të zhanrit teatror eksperimental klasik/bashkekohor, ose 34% e sasisë së planifkuar, me kosto faktike 12.9 mln LEK.
· 2 ekspozita me vepra pjesë e fondit të GKA, të përkohshme të traditës dhe bashkëkohore, autorë të diasporës dhe të huaj, ose 33.3% e sasisë së planifikuar, me kosto faktike 13 mln LEK.
· 1 aktivitete me fokus promovimin e krijimtarisë letrare,  ose 8% e sasisë së planifkiuar, me kosto faktike 8.8 mln LEK.

· 54 veprimtari promovuese të materialeve filmike, pjesë e fondit të kinematografisë shqiptare dhe asaj të huaj, ose 39%  e sasiës së planifikuar, me kosto faktike  7.3 mln LEK.

· 24 aktivitete në kuadër të javëve kulturore të huaja në Shqipëri, ose 13% e sasisë së planifikuar, me kosto faktike 0.5 mln LEK.

· Programi “Mbështetje për Inovacion dhe Teknologji”

Programi “Mbështetje për Inovacion dhe Teknologji” ka si qëllim, promovimin dhe nxitjen e inovacionit në Administratën Publike dhe në Shqipëri. Objektivi i politikës së këtij programi që është “Organizimi dhe koordinimi i iniciativave, programeve dhe aktiviteteve në fushën e inovacionit’, gjatë 4M I 2025 është realizuar nëpërmjet produktit:

· “Shërbime dhe procese inovatore të zbatuara”, realizuar 4 shërbime ose 29% e sasië së planfikuar, me kosto faktike 39.6 mln LEK.

· Programi “Mbështetje për Zhvillim Ekonomik”
 Ky program ka për qëllim t'i shërbejë krijimit të një klime pozitive për zhvillimin e biznesit, për krijimin e vendeve të reja të punës, reduktimit të informalitetit në ekonomi, krijimit të një mjedisi konkurrues për zhvillimin e investimeve, krijimit të kushteve të barabarta për konkurrencë si dhe një treg të sigurtë për konsumatorin; përmirësimin e cilësisë së menaxhimit dhe performancës ekonomike të shoqërive tregtare, krijimit të një sistemi që garanton realizimin e detyrimeve kontraktore ndërmjet bizneseve.
Në këtë program janë të përfshira 3 institucione (Agjencia Shqiptare e Zhvillimit të Investimeve; Agjencia e Trajtimit të Koncensioneve; Qendra Kombëtare e Biznesit).
Fondet e realizuara në këtë program janë në masën 135 milionë lekë, ose rreth 26% e planit të ndryshuar dhe planit fillestar.
 Për 4M I 2025, për arritjen e objektivave janë realizuar produktet  kryesore:
· 45 413 shërbime të ofruara për bizneset sipas sistemit të Rregjistrimit të biznesit, ose 16.6% e sasisë së planifkuar, me kosto faktike 34.3 milionë LEK.
· 4 999 shërbime të ofruara për bizneset sipas sistemit të Rregjistrimit të licencave, ose 65% e sasisë së planfikuar, me kosto faktike 3.5 milionë LEK.
· 9 aktivitete të realizuara për promovimin e Shqipërisë së destinacion investimesh/kujdesi ndaj investitorëve, osë 20% e sasisë së planifikuar,  me kosto faktike 49 milionë LEK.
· Kryerja e 5 takimeve për studime fizibiliteti për kontratat Koncesionare/PPP, me kosto faktike 7 milionë LEK.

· Programi “Mbështetje per Mbikq. e Tregut, Infrast. e Ciles. dhe Pron. Industr.
Objektivat e programit konsitojnë në zbatimin e kërkesave ligjore nëpërmjet vlerësimit të konformitetit, sigurisë së produkteve jo ushqimore, të drejtës të pronësisë Industriale dhe verifikimit të instrumentave ligjërisht të kontrolluar, duke garantuar mbrojtjen e konsumatorit.
Programi përfshin 4 institucione(Drejtoria e Përgjithshme e Metrologjisë; Inspektorati Shtetëror i Mbikëqyrjes së Tregut; Drejtoria e Përgjithshme e Standardizimit; Drejtoria e Përgjithshme e Akreditimit).

Fondet e realizuara në këtë program janë në masën 134 milionë LEK, ose rreth 34 % e planit.
Për 4M I 2025, për arritjen e këtij objektivi janë realizuar produktet  kryesore me të dhënat si më poshtë:

· Janë kryer 13 306 kalibrime dhe verifikime te mjeteve matëse, ose 32% e sasisë së planifikuar, me kosto faktike 50.8 milionë LEK.
· Janë kryer pagesa për 4 organizata ndërkombëtare (Anëtarë me te drejta te plota ne organizata ndërkombëtarë EUROMED, BIPM, ËELMEC, OIML, IMECO), me kosto 2 milionë LEK.
· Janë kyer rreth 445 inspektime për mbikëqyrjen e tregut në të gjithë territorin e vendit, ose 13% e sasisë së planifikuar, me kosto 47 milionë LEK.
· Janë adoptura 399 standarte evropiane dhe ndërkombëtare te adaptuara, miratuara si SSH.
· Janë lëshuar 22 certifikata te akredituara, ose 26% e sasisë së planifikuar, me kosto faktike 16 milionë LEK. Për të vlerësuar konformitetin DPA ka të akredituar 23 organe, 4 laboratorë testues, 2 laboratorë mjekësorë, 1 laborator kalibrues, 5 organe certifikuese personi, 5 organe certifikuese të sistemeve të menaxhimit, 6 organe inspektuese. 
· Programi “ Sigurimi shoqëror”.
Në programin “Sigurimi Shoqëror”, synimi i së cilit është mbulimi me elementë të sigurimeve shoqërore, i gjithë popullsisë së vendit e i rezidentëve ekonomikisht aktiv dhe akordimi për këta persona i përfitimeve pensionale, përfitime në rast sëmundje, në rast të aksidentit në punë, në rast barrëlindje, përfitime suplementare apo nga programe të veçanta të Qeverise, në momentin e lindjes së  të drejtës dhe nevojës për ato; Për 4M I 2025 janë realizuar 31% e fondeve të planifikuara.
Gjatë 4M I të vitit 2025 është realizuar produkti si më poshtë:

· 14 853 Përfitime të llogaritura dhe shpërndara për kompensime për "Trajtim i vecantë i punonjësve të nëntokës", ose 96.2% e sasisë plan, me një kosto faktike  rreth 327 miliard LEK.
· 321 Përfitime të llogaritura dhe shpërndara për kompensime mbi statusin "Dëshmor i Atdheut",  me kosto faktike 8.4 milionë LEK.
· 1 063 Përfitues dhe pagesa të llogaritura e të shpërndara për sigurimin suplementar të personave me statusin "Profesor”, ose 98% e sasisë plan, me një kosto faktike 41.7 milionë LEK.
·  3 307 Përfitime të llogaritura dhe shpërndara për sigurimin suplementar të ish policeve, ose 56.5% e sasisë së planifikuar, me një kosto faktike 96.6 milionë LEK.
· 1 915 Përfitues dhe pagesa të llogaritura e shpërndara për sigurimin suplementar për persona me statusin "Metalurg", ose 96% e sasisë së planifikuar, me një kosto faktike 17 milionë LEK.
· 9 819 Përfitime dhe pagesa të llogaritura dhe shpërndara për sigurimin suplementar për persona nën statusin "Naftëtar",  ose 98% e sasisë së planifikuar, me një kosto faktike 137.6 milionë LEK.
· Transferte buxhetore per kompesime për të ardhurat e pensionistëve me kosto faktike 1 miliard LEK.
· Përfitime të llogaritura dhe shpërndara për kompensime të çmimeve, me një kosto faktike prej 1.48 milardë LEK.
· Transfertë buxhetore për të mbuluar diferencën midis të ardhurave dhe shpenzimeve të skemës së pensioneve publike, me një kosto faktike 8.3 miliard LEK.
· Programi “Tregu i Punës”

Programi “Tregu i Punës” ka si objektiv përmirësimin e e shërbimeve të punësimit nëpërmjet rritjes së numrit të ndërmjetësimeve, këshillimeve dhe orientimit për karrierë, targetimi i grupeve në nevojë të të papunëve, përshtatja e kurseve të formimit profesional me kërkesat e tregut të punës, përmirësimi i sistemit të menaxhimit të migrimit, sipas standarteve të BE. Gjatë vitit 4M I 2025, shpenzimet në këtë program janë realizuar në masën 25 % të buxhetit të rishikuar dhe atij fillestar.

Në 4M I 2025, për arritjen e këtij objektivi, janë realizuar produktet me të dhënat si më poshtë:

· Janë realizuar 7 448 ndërmjetësime edhe punësime për punëkërkues të papunë, ose 29% e sasisë së planifikuar,  me kosto faktike 155.8 milionë LEK.

· Janë  trajtuar 2 524  persona me pagesë papunësie, ose 76.5 e sasisë së planifikuar, me kosto faktike prej 227 milionë LEK.

· Janë trajnuar rreth 3 605 persona në qendrat e formimit profesional, ose 37.5% e sasisë së planifikuar, me kosto faktike 120 milionë LEK.

· Janë realizuar gjithsej 2 583 Leje pune për të huajt, evidenca statistikore, financiare, procedura prokurimi etj, ose 26% e saisë së planifikuar, me kosto faktike 41 milionë LEK.

· Kanë përfituar 114 të rinj nga nism “Garancia Rinore”, ose 28.5% e sasisë së planifikuar,  me kosto faktike prej 13 milionë LEK.

· Janë trajnuar gjithsej 2 093 të punësuar nëpërmjet pjesëmarrjes në programet e nxitjes së punësimit, ose 95% e sasisë së palnfikuar, me kosto faktike 152 milionë LEK. 

· Janë trajnuar 184 kursantë në formimin profesional për programin e kodimit, ose 26.3% e sasisë së planfikuar, me kosto faktike 11.7 milionë LEK.

· Programi “Inspektimi në punë”

Objektivi programit është që nëpërmjet inspektimit të punës të synohet realizimi i procesit të inspektimit, promovimit të një kulture parandaluese për kushtet e sigurisë dhe shëndetit në vendin e punës si dhe të qasjes së një pune të siguruar nga ana shoqërore e shëndetësore. Nga këto janë realizuar fondet në vlerën 81 milionë LEK, ose 29% e planit.
Në funksion të objektivit, gjatë 4M I  2025 është realizuar produkti si më poshtë:

· 3 064 Inspektime  me kosto faktike 81 milionë LEK.

· Programi “Arsimi i mesëm profesional”
Qëllimi i këtij programi është zhvillimi i  një sistemi të arsimit dhe formimit profesional, që garanton arsim dhe formim profesional cilësor dhe gjithëpërfshirës nëpërmjet:
· Optimizmit të rrjetit të ofruesve, diversifikimi i ofertës  për rritjen e aksesit ne AFP;
· Rritjes se investimeve  në sistemin e AFP, Ngritjes së sistemit të kualifikimit dhe trajnimit të vazhduar të mësuesve dhe instruktoreve të AFP-së;
· Forcimit të lidhjeve me biznesin nëpërmjet  të nxënit në vendin e punës (praktika, skema e çirakërisë etj.)
Fondet e parashikuara për programin e “Arsimit të mesëm profesional”, sipas planit vjetor janë në vlerën e 3.9miliardë LEK. Për 4M I 2025 janë realizuar në masën 26 % të buxhetit të akorduar në fillim të vitit dhe atij të rishikuar.

Gjatë 4M I 2025 janë realizuar  produktet si më poshtë:

· 15 459 nxënës kanë ndjekur shkollat e arsimit profesional, ose 99.7% e saisë së planifikuar,  me kosto faktike 834  milionë LEK.

· 700 nxënës që ndjekin AMP, ose 17% e saisë së planifikuar kanë përfituar bursa, me kosto faktike 19.47 mln LEK.

· Janë hartuar 10 skeletkurrikula dhe programe të kurseve të unifikuara dhe materiale mësimore, ose 17% e sasisë së planifikuar,  me kosto faktike 10 milionë LEK.

· Janë hartuar dhe miratuar 27 standarte profesionesh dhe kualifikimesh, ose 52% e sasisë së planifikuar,  me kosto faktike 6.6 mln LEK.

· Janë mbështetur 40 ofrues të AFP për sigurimin e cilësisë, ose 100% e sasisë së planifikuar, me kosto faktike 0.18 milionë LEK.

· Janë trajnuar 25 mësues, ose 25% e sasisë së planifkuar, me kosto faktike 1.1 milionë LEK.

· Programi “Strehimi”

Programi “Strehimi” ka si objektiv të sigurojë strehim të përshtatshëm e të përballueshëm për individë e familje që nuk përballojnë dot kostot e tregut të banesave.
Objektivi i programi është të sigurojë, deri në vitin 2030, strehim të përshtatshëm e të përballueshëm për rreth 35,0000 individëve/familjeve që kanë aplikuar për strehim dhe që nuk përballojnë dot kostot e tregut të banesave. 

Ky tregues llogaritet në mënyrë kumulative nga viti bazë 2016, dhe deri në fund të 4-mujorit të parë të vitit 2025 janë adresuar nevojat e 24 019 familjeve, duke realizuar objektivin afat-gjatë në masën 68.6%.

Gjatë 4M I 2025 u shpenzuan 144 milionë LEK, ose 11% për qind e buxhetit të planifikuar.Në përputhje me objektivat e programit të strehimit:

 Sa i takon realizimit të 4M I 2025 mund të rendisim sa më poshtë:

· 5 923 familje kanë përfituar nga subvencionimi i interesave për kreditë ekzistuese, në vlerën 41.7 milionë LEK.  

· 100 familje kanë përfituar subvencionim të interesave për kredi të reja me vlerën 19 milionë LEK.

· 721 familje kanë përfituar subvencionim të qirasë në tregun e lirë sipas Ligjit nr.22/2018, i ndryshuar me vlerë prej 76.5 milionë LEK. 

· 110 familje kanë përfituar subvencionim qiraje për shpronësimin nga ndërtimi i Unazës së Madhe, me kosto faktike 5 milionë LEK.

Përsa i përket investimeve publike, realizimi për 4 I 2025 ishte 35% e buxhetit fillestar dhe 27% e buxhetit të rishikuar.Buxheti i shpenzimeve kapitale pësoi ndryshime gjatë vitit, duke shtuar shpenzimet kapitale me financim të brendshëm, në masën 1 milardë lekë, në zërin Transferte kapitale, me Aktin Normativ nr.3, datë 29.04.2025.
Janë realizuar  projekte investimi FB në vlerën e rreth 1.036 miliard LEK, ku ndër më kryesoret veçojmë: 

· Në programin Strehimi, i cili konsiston në sigurimin e strehimit të përballueshëm dhe të përshtatshëm për individë e familje që nuk përballojnë dot kostot e strehimit në treg, janë realizuar projektet me vlerë totale 537.6 milionë, konkretisht:

·  Përmirësimi i infrastruktures kryesisht për zonat informale, alokuar fonde 21.9 milionë LEK.
·  Rikonstruksion i godinave në pronësi të NJVV për Strehim Social, alokuar fonde në vlerën 12.5 milionë LEK.
·  Përmirësim i banesave ekzistuese për komunitetet e varfëra dhe të pafavorizuara, alokuar fonden në vlerën 47.8 milionë LEK.
· Në programin “Mbështetje për inovacion dhe teknologji’’, i cili ka për objektiv promovimin dhe nxitjen e inovacionit në Administratën Publike në Shqipëri, është realizuar projekti i transfertës kapitale me vlerë 867.2 milionë lekë.
· Për programin “Arsimi i mesëm profesional” janë realizuar projektet me vlerë totale 5 milionë, konkretisht:

·  TVSH për projekte të ndryshme, me vlerën 2.39 milionë LEK.
·  Pagesë e taksës së ndërtimit në infrastrukturë për lejen e punimeve, me vlerë 2 milionë LEK;

· Për programin “Arti dhe Kultura” janë realizuar projektet me vlerë totale 142.3 milionë, konkretisht:

·  Restaurimi, rikonstruksioni dhe rehabilitimi i hapësirave në Muzeun e Arteve të Bukura (Galeria Kombëtare e Arteve), me një kosto prej 2.4 milionë lekë, realizim 100%. 

·  Godina e Teatrit në Tiranë, kosto faktike rreth 139.9 milionë lekë, realizim 78%. 

· Në programin “Mbeshtetje për zhvillim ekonomik”, janë realizuar projektet  në vlerën 19.7 milionë LEK si më poshtë:

·  Fondi i konkurrueshmërisë, me kosto rreth 3.3 milionë LEK.
·  Mbështetje bzinesi kreativ, me kosto rreth 2.2 milionë LEK.
II.Karakteristika kryesore të performancës së shpenzimeve”.
Në fund të 12 mujorit 2024, situata në lidhje me realizimin e shpenzimeve të buxhetit sipas programeve, paraqitet si më poshtë:
Tabela Realizimi i shpenzimeve sipas programeve (në mijë lekë)

Buxheti i Ministrisë së Ekonomisë, Kulturës dhe Inovacionit gjatë 4M I 2025 u rishikua në rritje (prej 1.83%), ose 1 miliard Lek në krahasim me planin fillestar. Realizimi faktik ishte 16.73 miliardë LEK, ose 30% e buxhetit fillestar dhe 30% e buxhetit të rishikuar. Referuar nivelit të realizimit, shprehemi se ministria ka realizuar performancë relativisht të mirë financiare, në nivelin e pritshëm mesatar për periudhën. Realizimi i shpenzimeve përkundrejt planit fillestar ishte 30% për shpenzimet korrente dhe 35% për shpenzimet kapitale. Në krahasim me buxhetin e rishikuar, realizimi ishte rreth 30% për shpenzimet korente dhe 27% për shpenzimet kapitale. 
Duke parë strukturën e realizimit të shpenzimeve faktike për 4M I 2025, vërejmë që pjesën më të madhe të shpenzimeve faktike të kësaj ministrie e zënë shpenzimet e realizuara në programin “Sigurimi shoqëror” me rreth 75% të totalit të shpenzimeve të grupit (Transferta Korrente të Brendshme). Buxheti i programit të sigurimit shoqëror zë 73% të planit të buxhetit të grup 12. Programet e tjera që zënë peshën më të madhe të buxhetit janë programi “Arti dhe kultura” (5% të buxhetit dhe 4% të faktit), programi “Arsimi i mesëm profesional” (7% të buxhetit dhe 6% të faktit) , programi “Tregu i punës” ( 5% të buxhetit dhe 4% të faktit).

Lidhur me Informacionin mbi volumin dhe madhësinë e ndryshimit të buxhetit, siç shihet nga tabela, në krahasim me ligjin fillestar plani buxhetit ka pësuar ndryshime gjatë 4 M I 2025 me akte ligjore e nënligjore,  të cilat lidhen me akordimin e fondit tç veçantë, si dhe shtesë fondi në vlerën 1 miliard LEK në programin “Mbështetje për Inovacion dhe Teknologji”, për financimin e start-up“Thinking Machines Lab”, në kuadër të Aktit Normativ nr.3, datë 29.04.2025, si shtesë për pagesë kalimtare për ndërprerje të funksionit të fundit.
Përsa i përket realizimit sipas, kalsifikimit ekonomik (artikujve), tabela më poshtë paraqet një pasqyrë të realizimit të tyre.
Tabela Realizimi i shpenzimeve sipas klasifikimit ekonomik (në mijë lekë)   

Duke parë realizimin sipas artikujve, vërejmë që peshën më të madhe në buxhetin e kësaj ministrie e zë artikulli 604, (74% të planit të rishikuar të buxhetit dhe 76%  të faktit), i cili lidhet kryesisht me transfertën e Institutit të Sigurimeve Shoqërore.  Artikulli 602 në nivel ministrie është realizuar në masën 22%, nën nivelin  e pritshëm për periudhën. Zëri shpenzimeve të personelit është realizuar në masën 33%, sipas nivelit të pritshëm për periudhën.
Të ardhurat jashtë limitit: Nga të dhënat e SIFQ dhe raportimi, kostatojmë se për 4M I 2025 për këtë ministri janë realizuar të ardhura jashtë limitit në masën 20.9 milionë LEK.
III.Komente dhe rekomandime 
· Vëmë në dukje se paraqitja e informacionit është sipas formateve të përcaktuara në paragrafin 49, të Udhëzimit nr. 14, datë 30.05.2023, përsa i përket Anekseve të monitorimit .
· Relacioni shoqërues ka paraqitur një përshkim mbi zërat e shpenzimeve por që ka vend për përmirësime lidhur me analizën e treguesve kyç të performancës.

· Pjesë e raportit janë bërë të dhënat për buxhetimin me bazë gjinore, në ato programe që ka të tillë tregues performance. 

· Janë evidentuar shpenzimet nga të ardhurat jashtë limitit.

· Nuk është paraqitur informacionit lidhur me numrin e punonjësve buxhetore të miratuar në Ligjin e Buxhetit vjetor si edhe ai i ndryshuar, me numri faktik të  punonjesve, në nivel ministrie.
· Lidhur me të dhënat financiare, konstatojmë diferenca në shpenzimet faktike ndërmjet MEKI dhe të dhënave të gjeneruar nga SIFQ nga MF, lidhur me financimin  e huaj, në programin e arsimit të mesëm profesional (pasqyruar më pak nga MEKI, rreth 134 milionë lek, e cila mund të lidhet me datën e gjenerimit të të dhënave). Gjithashtu diferenca konstatohen në programin “Arti dhe Kultura”(223 mijë lekë), “Trashëgimia Kulturore dhe Muzetë” (175 mijë lekë), të cilat janë pasqyruar më pak në raportin përmbledhedhës, por në Ankeset e këtyre programeve vlerat janë sipas SIFQ.Gjithashtu të ardhurat jashtë limitit janë evidentuar rreth 250 mijë lekë më tepër. 
•     Lidhur me përmirësimin e cilësisë së përmbajtjes së raportit të monitorimit rekomandojmë:

 Për treguesit e performancës në nivel qëllimi  dhe treguesit e performancës  në nivel objektivi të shfaqura në  aneksin 4 “Raporti i realizimit të treguesve të performancës së programit”, nga  verifikimi për programet buxhetore, rekomandojmë përcaktimin e njësisë matëse në kolonën përkatëse si edhe treguesit faktikë të plotësuar në këtë aneks duhet të jenë ato që janë realizuar faktikisht për periudhën nëse janë të matshme për periudhën, nw programet qw mungojnw, si dhe paraqitjen e nje analize mbi realizimin e qëllimit dhe objektivave të politikës së programit.
IV.Publikimi 

 Raporti i Monitorimit për 4M I 2025, është publikuar në faqen zyrtare të Ministrisë së Ekonomisë, Kulturës dhe Inovaconit.

Linku: https://meki.gov.al/raport-vjetor-per-zbatimin-e-buxhetit-dhe-anekset-2/
